
integritatem nascentis [an nascendi] necessitate non violavit. Du-
bium ergo non est, cum sit ereatio de Spiritu incorruptibilis Dei, in-
corruptibilem etiam editionem fuisse; ef quod erat fragile hominis,
divinitatis potius virtute servatum, quam id quod erat Dei, fragilitate
hominis imminutum.

Lib. 11, eap. X1I. [...] Zaceh. — His praeterea illud adiiciunt, [Ma-
nichaei] non veram in Christo carnem fuisse, sed ex nescio qua re vel
fluento frivolam speciem pro homine demonstratam. Quid ergo uni-
versa praedicatio prophetarnm de corporall eius nativitate praemo-
nuit? Quid diversis viecibus Angeli sunt locuti? Toannes deinde for-
tasse non missus est, aut illa ad eumdem Dei Patris falsa sententia
est: Fece mitlo Angelwm meum anle faciem tuam, qui praeparabit viam
tuam.! Quid denique intra beatissimam Virginem infusio saneti Spiri-
tus fecit? Cur non in abolitionem secundum praedictos tumentis
uteri tempus exceptum est? Ubi integra felicis puerperii signa, et
partus matrum omnium conditione sublimior?

Homilia in 8. lo. Baptistam, 1X. Sexto enim a conceptione loan-
nis mense, Gabriel in urbem Nazareth venit, ut faustas a Patre an-
nuntiationes ad Virginem deferret. Quam cum domi visisset, prior
salutavit (dicens): Awve, gratia plena, Dominus tecum.® Ave, inquiens,
quae prima et sola paris infantem a maledictione liberum. Ave, quae
mundo gignis originem vitae. Ave, quae incorrupta, sed non expers
es prolis. Ave, quae innupta manes, sed non infecunda. Ave, quae

1 Malach. III, 1.

2 Istae duae Homiliae sunt Antipatris Bostreni, secundum Cay (I, 889),
Bar (I11, 5), Jucie (Hchos d'Orient, 22 [1923], pp. 129-152) et alios; discrepat
Caro (RPhTh, 547),

3 Le. I, 28,
e PIL 20, 1114, 1144,

satu, sed non fructu cares. Ave, quam acerbissimi dolores manent,
et partus tamen dolores nescies. Ave, quae primo tuo parenti Adae
defensorem profers. Ave, quae sine lassitudine geris totius creatae
naturae fundamentum. Ave, quae facile humanitati mediatrix inter-
cedis. Ave, quae Deum sed non nudum, et hominem sed non merum
hominemn paris. Ave, gratia plena, Dominus tecum.

X. Illa vero etsi gaudium nuntiari audiret, non arrexit aures,
sed sermonem perpendebat, secum inquiens: Qualis est ista salu-
tatio? * Quis iste est (inguit) qui non vocatus nostram ingressus est
domunculam? Non familiaris, non cognatus, non genus ducens ab
Adamo; ex ipsa forma id arguo. * Quam nova haee salutatio! Non adest
Ioseph; verbis me abduei haud committo. Primam a Deo conditam
mulierem, ut narrant, cum sola esset, allocutus est primus malorum
auctor.

Angelus vero ad eam: Ne timeas, Maria; invenisti gratiam * quam
perdidit quae primo condita est. Ipsa, cum sola esset, deceptionem
admisit; tu vero, dum sola manes, deceptionis solutionem obtinuistiz
Paries filium, et hunc vocabis Iesum.® ,

Ipsa autem cum partum audiret et filium, Quomodo, inquit,* erit
hoc mihi, quoniain virum non cognosco? Non ut contradiceret, sed ut

1 Le. I, 29,
2 Le. I, 30,
3 Le. I, 31.
¢ Le. I, 34.

sciscitando edoceretur (respondit): Quomodo erit hoc miki? Egone,
inquit, sola naturae leges innovo? Num in me liberorum procreationis
evertentur rationes? Expone mihi, peregrine, modum: peregrinum
enim est, quod affers, nuntium.

X1. Spiritus sanctus, ait Gabriel, superveniet in te, et virtus Altis-
simi obumbrabit libi' Tene, inquit, o Virgo, quod dictum est; et ne sis
sollicita de eo quod silentio occultum manet. Certum de partu testi-
monium fero; modum docere, hoc facultates meas excedit. Nuntius
enim mysticae dispensationis ad te veni, non eiusdem interpres: mis-
sus ful ut Dominicum manifestarem adventum, non ut rationem
explicarem.

Quomodo (inquis) hoe erit? Quomodo, novit ipse qui adest; adesse
enim eum scio; nam certum in te signum ab intrinseco se prodit: at
modum dicere in mea non est potestate. Quod vero falsa non loquar,
testimonium mihi feret Elisabeth, quae, sterilis licet et senex, illius,
qui in te est, Praecursorem gestat. Quod si habentem in utero memo-
ravi sterilem et senescentem, iam haud levis momenti pignus habes.
Quod enim ad gignendum attinet, nihil a sterili anu ea demum distat,
gquae virgo esse perseveret.

XII. Haec cum Virgo audiisset, ad Zachariae domunculam se
contulit, cumque Elisabeth praegnantem reperisset, eam salutavit.
Maria salutavit Elisabetham, et infans intrinsecus respondit. Auris

1 Le. I, 35,

foetui exstitit matris auris; et quoniam naturae finibus constrietus
Ioannes lingua uti non poterat, locutus est, matrem quidem propriam
per saltationes affatus, Salvatoris vero matri per maternam linguam
respondens.

Cum autem Elisabeth filii saltationes iam ferre non posset, repleta
Spiritu sancto exelamavit, dicens: Benedicta tu in mulieribus, et be-
nedictus fructus ventris tui.* Tu, inquit, benedicta, quae * maledictio-
nis portas solutionem. Tu benedicta, quae donvm sapientiae affers.
Tu benedicta, quae illum in utero gestas, qui in paradiso deambu-
lavit. Tu benedicta, cuius venter sanctum templum evasit. Bene-
dicta tu in mulieribus, ef benedictus fructus ventris tui, e quo cum Adam
comederit, inimicum superabit. Benedictus fructus, qui mundi factus
est alimentum et indumentum. Ft unde hoc mihi, ut veniat mater Do-
mini met ad me? 2 Haec, o Virgo, intus me docuit infans, ad saluta-
tionem tuam supra naturae ordinem exsiliens. Haec inspirata divi-
nitus fuere Elisabeth verba.

II. Veniamus itaque ad evangelicorum verborum explanatio-
nem. Atque idem sane archangelus fungitur ministri munere tum in

1 Le. T, 42.
2 Le. I, 43.

natalitio Toannis, tum in Servatoris coneceptione. Illic igitur nun-
tlum viro sterilis uxoris defertur; hic vero res Virgini aperitur. Id-
eirco archangelus non iam ad templum, quemadmodum cum de
Ioanne agebatur, sed ad templum animatum, ad Virginem nempe,
mittitur. Ibi Zacharias sacerdos ad thymiama adolendum ingressus
est, et ab archangelo suaves sermones audivit: hic vero non iam tem-
plum oculis obiicitur, sed templum ipsa est Virgo. Non ad summum
illum saecerdotem angelus venit, sed ad eam pergit, quae coelestem
summum Sacerdotem generat. 1bi archangelus venit tempore sa-
crificii; hic autem non apparet hora sacrificii, quoniam gui nasceba-
tur, cultui illi materiali finem impositurus erat. Tbi archangelus se
confert ad genitorem; hie vero non se Tosepho sistit, quippe qui nul-
latemus pater fuit, sed Virginem adit, quae semoto genitore mater
evasit. Ibi locum habuere Elisabeth et Zacharias: hic vero sola Ma-
ria. Nam utique Tosephus ei, utpote sponsus, connubii iure coniunctus
erat; verum quam virginem habuit, virginem servavit. Hae igitur de
causa non eum convenit archangelus; sed ad Virginem se contulit.

IiI. Quid porro dicit Virgini? Awe, gratia plena,! quandoquidem
Deus Evae dixerat: In dolovibus paries filios.® Ave, gratia plena; sol-
vitur enim Evae dolor. Eva in doloribus pariebat; hoe igitur gaudium
dolorem illum abigit. Propterea dixit (angelus): Ave, gratia plena,

1 Le, I, 28,
: Gen. III, 16.

Dominus tecum. Erat enim c¢um ea, gui paulo post ab ipsa oriturus
erat,

IV. lla vero turbata est in sermone, non enim mulier mulierem
salutaverat, sed coelestis civis in terris degentem allocutus fuerat.
Ipsa autem in sermone turbate est. Fortassis porro expavit etiam ad
vocem quasi virilem; quod enim ad virorum salutationes attinet,
nullatenus sancta illa hiy erat * assueta. Haeret igitur voeis illius ti-
more perculsa, et intra se cogitat, qualis sit ista salutatio;* quid nempe
gibi vult iste sermo?

V. Porro ad eam angelus: Ne timeas, inquit, Maria; invenisti enim
gratiam apud Dewm: el ecce in utero concipies® Mud, invenisti gratiam,
commune aliis fuit; nam et alii ante eam gratiam invenerunt. Quod
vero additur, concipies, non lam commune erat, sed prorsus singu-
lare ratione promissionis,® et ecce in wutero concipies virgo: novum
sane ac mirabile! Invenisti gratiam apud Dewm; cuam enim prorsus
necesse sit ut ex virgine prodeat qui naseciturus est, prae ommnibus
virginibus tibi hic honor delatus est.

VI. Invenistt enim gratiom apud Deum, et paries filium, et voca-
bis nomen eius Ieswum. Virgo itaque cum ab angelo salutata esset,
angebatur anime, et rem secum ipsa perpendebat; ubi vero persentit

1 Le. I, 29,
2 Le. I, 29.
3 Le. I, 30.
¢ Isa. VII, 14.

quo spectet fausta illa annuntiatio, non amplius adversus sermo-
nem obnititur, verum de re quae sibi proponitur anceps haeret, Hine
dieit angelo: Quowmodo erit hoc mihi, quoniam virum non cognosco?
Fidem dictis non negat; sed de modo inquirit. Incredulum ergo uti-
que se Zacharias praebuit; non antem Virgo pariter ineredula exsistit.
Ideirco ille sciscitatus est: Unde hoc sciam? 2 Ut enim crederet, si-
gnum sibi exhiberi postulabat. Virgo vero inquit: Quomodo hoc erit?
Nempe, sermo quidem fide dignus est; at modus menti impervius:
naturalis intelleetus nequaquam assequitur, quae diecis: nam illud,
ecce concipies, ad praesentem mei conditionem spectat, neque locum
viro praebet. Quomodo hoc erit? Eva non prius concepit quam cum
Adam congrederetur: talis est ordo naturae; haec ratio prolis susci-
pilendae; haec lex in propaganda sobole. Quomodo erit hoe mihi,
quoniam virum non cognosco?

V1I. Quandoquidem Virgo sapienter interrogabat, angelus ipsi
reponit: Quod ambigas, facilis tibi venia. Zachariae quidem non par-
cit (angelus); verum male fidem abnuenti os obstruxit; at Virgini
ignoscit: neque enim Virginis {quae genuisset) exemplum praecesse-
rat. Venia (inquit) tibi, quod addubites, tribuitur; quoniam nun-
quam antea id factum est; imo hoe idem et initium abs te et finem in
te habebit. Modum autem ipse tibi promo; ne suspiceris accessurum
ad te virum: ne timeas de viri consuetudine: gine carnis opera earo

1 Le. I, 34.
2 L. I, 18,

prodibit; sine viri conversatione erit partus. Quo tandem pacto?
Spiritus sanctus superveniet in tel Spiritualiter accipe, quae sunt
Spiritus. Sine semine (gignes), descendente (in te) sancto Spiritu: Dei
enim voluntate formatur quod nascitur.

VIII. Spiritus sanctus superveniet in te. Quomodo superveniet?
Dum superveniet, oculis eum non videbis; sed, utcumque invisibilis,
operabitur. Spiritus sanctus superveniet in le. Quorsum supervenit
* Spiritus sanctus? Quia scilicet sancta quidem es, sed opus est ut
adhue sanctior fias. Nam et cum faber lignarius sumit lignum, aut
aerarius ferrnm, idem etiam expoliunt, et aptius ad opus efficiunt.
Et tu igitur es guidem virgo; sed sanctior evadas oportet, ut sanctum
illum concipias.

IX. Spiritus sanctus superveniet in te, et virtus Altissimi obumbra-
bit tibi.2 Duo dieit: Spiritum ganctum, et virtutem. Quaenam ista est
virtus? Dei Virtus est Christus.® Duo igitur adveniunt; nempe et Spi-
ritus sanctus, et Christus Dei unigenitus. Quod enim ex te nascitur,
sanctum wvocabitur. Vide, quaeso, quomodo totum (illa) percepit,
Spiritum sanctum et Altissimi virtutem. Nihil angelus omisit, ni-
hil tacuit. Spiritus sanctus superveniet in le, el virtus Altissimi obum-

! Le. I, 35,
2 Le. I, 35.
3 1 Cor, I, 24,

brabit 1ibi, circumdabit et circumvestiet te, et circumquaque te cin-
get, ac vallabit te, et tegimen tibi erit.

X. Spiritus sanctus, Virtus, Altissimus: enumera mihi eiusmodi,
et universa reperis accurate recensita. Sane quaenam haec sunt?
Homo in terra; in coelo angelus; Spiritus sanctus, et Filius, et Pater.
Quandoquidem si initium versus aseendas, profecto altius non ex-
curres; ipse enim est Altissimus, qui plane invisgibilis est. Igitur cum
agitur de Filii generatione, colliguntur omnia, et omnia conveniunt,
atque in unitatem concurrunt. Haec enim tantummodo habentur:
angelus, homo, Spiritus sanctus, Filius, et Pater; et praeter haee, nil
inest aliud. Irrationalia enim fac mihi omittas animalia, quae sunt
propter hominem; rationis sunt expertia, non peccant, non subeunt
indicium, recta facta non nporunt, non habent laudem, vitam non
sortiuntur aeternam, talia nascuntur, talia moriuntur. Ast homo
animal est ratione praeditum, animantinm omnium nobilissimum,
mundi eivis, dominus eorum quae in gratiam ipsius creata sunt. Quon-
iam igitur haec sola habentur, homo, angelus, Spiritus sanctus,
Filius, et Pater, vide quomodo bhaec in mysterio conveniunt. Homo
(adest) Virgo, virgo nempe lapsum virginis reparans; in Virgine ita-
que habes hominem; angelus {adest) Gabriel; Spiritus sanctus est qui
descendit; virtus Altissimi est virtus quae obumbrat. Vide quomodo
vere in generatione Domini gquotquot sunt, concurrant. Angelus ad

Virginem descendit: Spiritus sanctus supervenit, et virtus Altissimi
obumbrat; Altissimus ipse est, gui unigenitum Filium generavit, et
constituit ut e Virgine quoque hic generaretur, quo ig qui ab initio
per Evam deceptus fuerat, ipse per conceptum Virginis salvaretur.
XI. Et respondens Angelus dixit illi: ¥ ecce Elisabeth cognata tua
et ipsa concepil filium.* Sterilis nempe conceptum Virgini praebet
veluti signum. Ht hic mensis sextus est illi, quia non erit impossibile
apud Deum omne verbum.? Seilicet, Deus est qui operatur; ne ambigas.
Dizit qutem Maria: Eece ancilla Domini, fiat mihi secundum ver-
bum tuum.® Anecilla Domini sum, tabella sum In qua seribatur: seri-
ptor quod vult scribat: in promptu est materia; quod vult, artifex
faciat. Et discessit ab ea angelus,* accepit verba consensus, et discessit.
Eeee ancilla Dowint, fiaf mihi secundum verbum tuum. Videlicet
non reponit Virgo: Apage, vanum est quod dieis; ego sum virgo; non
cognosco virum; haud consentaneum est guod loqueris; sed postquam
angelus dixit: Spiritus sanctus superveniel in te, spiritualis spirituali-
ter audiens, et sancta sanetis verbis sancte credens, constans in fide
perstitit, ac promissiones excepit. Discessit igitur angelus ab ea.

1 Te. I, 36.
2 Le. I, 37.
¥ Le. I, 38.
4 Thid.

XIL. Baxsurgens autem Maria in diebus illis, abiit in montana
cum festinatione ad cognatam. Maria nempe venit ad Elisabeth, quem-
admodum et Christus venit ad homines. Nam decebat ut Elisabeth
veniret ad Mariam; et magis congruus hic erat ordo, ut mater Prae-
cursoris se conferret ad matrem Domini. Sed Maria exsurgit, et venit
ad Elisabeth, mater Domini ad matrem servi.

XII. Et intravit in domum Zachariae.! Postquam enim angelus
ei dixit: Heee cognata tua concepit, eam adivit, ut ipsi congauderet,
quod praeter spem concepisset. Ht intravit in domum Zachariae, et
salutavit Elisabeth. Et factum est, ut audivit salutantem Mariam Eli-
sabeth, (salutationis vocem) per aures transmisit ad mentem, mens
vero (transmisit) ad Praecursorem; et Praecursor, antequam aures
acciperet, audivit; audivit (inquam) non mentis facultate ad hoc
iam parata, sed Spiritus (sancti) virtute. Et Praecursor ad signifi-
candum gaudium, et ad indicandum suum prophetae munus, exsul-
tat; exsultat scilicet in utero Elisabeth. Elisabeth autem rem adver-
tit; non tamen humana advertit intelligentia, sed sancto Spiritu
(revelante) quid fieret percepit.

XIV. Bt exclamavit voce magne, et dixil: Benedicta tu in mulieribus.?

¥ Le. I, 40 s,
2 IJC. I, 42,

Quid me tu salutans praevertis? Quid prior tu me compellas? Nun-
quid ego sum quae Salvatorem pario? Me oportebat ad * te venire;
et tu ad me venisti? Tu me salutando praeoccupasti? Sed benedicta
tu es in mulieribus: instar unigenitae benedicta fuisti, quae paris uni-
genitum. Tu sola parturis virgo; non alia ante concepit, non conci-
piet post te alia inter feminas virgo; tu sola in universo muliebri
sexu ratione ista es benedicta. Et benedictus fructus wentris tui; non
fructus sane illius qui ne vir quidem est tibi; non enim ex viro est
quod naseitur, sed ex utero tuo.

XYV. Inspice matrem Ioannis, quaenam, postquam Spiritu sancto
impleta est, loquatur: Et unde mihi, ut veniat mater Domini mei ad
me? * Virginem videt, et matrem appellat, exitum secilicet per spi-
ritum prophetiae sermone praevertens; et guae nondum mater, utut
iamdiu concepisset, appellabatur, matrem eam dicit, quae adhuc
erat virgo. Hinc sterilis facta est Virginis praecursor, guemadmo-
dum Salvatoris Toannes.

Mariae autem felicia omni ex parte denuntiabantur. Etsi angeli
vocem tunc non audiret, at cum cognata, consimilia eloquens, et illud
adiecisset. Beala, quae credidisti; quoniam perficientur ea quae dicta
sunt 1ibi a Domino,* magis ad ea eredenda confirmabatur, quae ab
archangelo audierat, beata praedicata, si et angelo prius significante

1 Le I, 43.
2 Le. I, 45.

et cognata paria per prophetiam portendente, propterea crederet se
Dei genitricem futuram.

XVI. Boni ominis verbis Maria undique confirmata, non am-
plins profecto fluctnat animo; sed iis quae sibi ab utrisque, ab an-
gelo nempe et Elisabeth, de futuris dicta fuerant, plane eonfizsa, even-
tum exspectat. Sed neec cohibere linguam potest; verum per voces in
quas erumpit, specimen ac primitias sancti Spiritus, qui in eam su-
pervenerat, iam praebet. Cum enim angelus dixisset, atque aperte
denuntiasset,? Spiritum sanctum superventurum in ipsam; postquam
enmdem sanctum Spirituin per cognatae sermones (logquentem) au-
divit, percellitur et ipsa, et eodem pariter ac illa spiritu agitur, ut
pollicitatione statim, in opus deducta, sancto nempe Spiritu Mariae
illabi incipiente, etiam angelus verax appareret.

XVH. Cum autem eodem tempore eodemque loco in duabus
mulieribus operari cerneretur (Spiritus), et in sterili scilicet et in
virgine, sterili quidem, postquam Praecursorem conceperat, prae-
eunte, et beatam praedicante Deiparam; virgine vero, postquam
praenuntiatum conceperat, sequente, et unus artifex, Spiritus sanc-
tus, duas animas sanctarum mulierum, ceu duas lyras pulsaret; Eli-

t Le. I, 35.

sabeth quidem beatam (Mariam) praedicabat; Maria vero quid effa-
tur? Magnificat anima mea Dominwm.t

XVIIL. Ac primo quidem dum dicit: Magnificat anima mea Do-
minum, ostendit se fidem iis habere * quae dicta sibi fuerant per illnd:
Beata quae credidisti, quoniam perficientur quae dicta sunt tibi a Do-
mino.2 Deinde non beatam vicissim praedicat Elisabeth, ne exae-
quari ea viderentur, quae mirum quantum invicem differant. Quam
enim comparationem servus ad dominum, seu persona militis ad re-
giam maiestatem habet? Quocirca beatae quidem ipsa praedicationem
habet, sed laudis gloriam in Dominum refert, dicens: Magnificat
anima  mea  Dominum. Quandoquidem enim praeter ecommunem
naturae ordinem in utero, virgo exsistens, corporaliter conceperat,
corporaliter, inquam, quippe in corpore, sed spiritualiter, quia sine
viri communione; attamen quoniam in corpore completa fuerat
admiranda illa dispensatio, ipsa dicit: Magnificat anima mea Do-
minum. Eisi enim, inquit, utigue in substantia hac mea corporea
Deus se admiranda effecturum significaverit, ac porro effecerit, at
certe coram Domino neque anima mea est fructus expers. Et sane
maximum quidem fruetum, prout ipsa inquiebas, o Elisabeth, corpus
praebebit; tu enim mihi dixisti: Benedictus fructus ventris tui; verum-
tamen eiusmodi fructus censeri haud potest in voluntatis meae

1 Le. I, 46.
¢ Le, I, 45.

recte factis, sed opus est Dei quae sunt supra naturam in me mira-
biliter efficientis. Par est autem ut etiam voluntatis fructum profe-
ram; adeo ut non modo corpus meum fructificet, sed et anima mea
Deo in me mirabilia operanti fructum liberae voluntatis offerat; ideo
inquit: Magnificat anima mea Dominum; scilicet non modo corpus,
sed etiam anima mea. Quantum enim deservire et ingenti miraculo
et recte factis mihi contingit, tantumdem glorificare eum, qui ope-
ratur in me portenta, ante omnia debeo.

XIX. Et exsultavit spiritus meus in Deo salutari meo: ! meus enim
Salvator Deus est. Spiritus meus, duplici scilicet nomine designat
suam ipsius animam. Exsultavit, inquit, spiritus meus; quoniam tam
amplis donis digna habeor. In Deo salutari meo, hoc est, Deus mundo
Salvatorem ex me largitur.

Quia respexit humilitatem ancillae suae? Quid enim sum ego,
81 cum tanto opere conferor? Ipse respexit; ego ne suspicata quidem
id sum; nam abiecta ego eram et contempta, nec aliud quidpiam
cogitare poteram praeterquam virum advenisse; at pro viro super-
venit Spiritus sanctus: e terra in coelum transeo, et ad ministran-
dum ineffabili dispensationi asciscor. Propterea, respexit humilita-
tem ancillae suae.

1 Le. I, 47.
2 Le. I, 48.

XX. Eecce enim ex hoc beatam me dicent omnes generationes.! It
se ipsa beatam praedicat; non quasi ex ore proprio loquens, sed ad
specimen Spiritus saneti, qui in eam supervenerat, verba facit ac
vaticinatur, inquiens: Fece enim ex hoc beatam me dicent ommnes gene-
rationes, nedum profecto * tu sola. Bt sane quaenam extunc generatio
non beatam appellat Mariam, nuptiarum nesciam, quod ad virum
spectat, sed Deo fetam ex sancto Spiritu? Praecessit scilicet sermo
prophetiens; exitus vero sermonem veracem comprobavit.

XXI. Quia fecit mihi magna qui potens est.? Quomodo enim non
{fecit) magna? Quandoquiderm voluntate Dei ordinem naturae tran-
scendens, virgo exsistens foetum gero, et digna habeor quae sine
viro non solum sim mater, sed insuper mater eius sim, qui solus
est Salvator.

Dicit, gui potens est; quandoquidem fidem abnuere de vera con-
ceptus ratione quis posset? Et merito sane, si concepit virgo perse-
verans, fecit, inquit, mihi magna qui potens est, potentis nempe no-
mine incredulitatem removens, quae ex re ordinem naturae prae-
tergrediente oritur, adeo nt ad potentiam (Dei) efficientis referre
quis opus debeat; qui vero subtiliter perscrutari id velit, quod non
est secundum naturae leges, a veraci eorum quae vere facta sunt, fide
excidat.

o

. I, 48,
. I, 49.

Addit porro, et sanctum nomen eius. Non enim quod unigenitus
eius ad mulierem diverterit, propterea iam polluitur. Sanctum enim
est nomen eius, quoniam et ego Virgo sancta. Nihil contaminatur
neque dum concipitur Salvatox, suum in me virgine corpus plasmans.
Sanectus enim sancte induit opus ipse suum. Ideirco etiam Spiritus
sanctus supervenit, quo sancta exsistens conceptio, ut partus quo-
que sanctus sequatur, efficiat. Sanctum igitur nomen eius.

XXIIL. Et misericordia eius a progenie in progenies.! Lt ego con-
cipio, et ipse corpus assumit; et venit in mundum, et cum homini-
bus eonversatur, et terrestrem vitam agit, et omnia disponit ut qui
indigni erant propter multitudinem peccatorum, misericordiam con-
sequantur. Verumtamen timentibus ewm. Non enim participes sunt
miserationum, qui penitus iis indignos se exhibent; sed qui per poeni-
tentiam ad timorem flectuntur.

XXIIIL. Fecit igitur potentiam in brachio suo; 2 illius enim manus,
non opus est hominis. Dispersit superbos. Nam si quis superbia tu-
mens, haud putat se poenitentia indigere, hic disperditur. Subindi-
cat autem Tudaeorum populum, qui propter superbiam, qua Salva-
tori restitit, disperdendus erat. Dispersit superbos mente cordis sut.

1 Le. I, 50.
2 Le. I, 51.

Unusguisque enim per * se pro mentis suae sensu semetipse disper-
dit, et indignum se praestat, quem Iesus vocet.

XXIV. Deposuit potenies de sede, et exaltavit humiles) Magnos
enim spiribus gerebant pharisael ac scribae, et primas cathedras am-
biebant,® e quibus, propterea quod lesu contradixerunt, deturbati
sunt.

Bt exaltavit humiles dispersos, quoniam ipsum e coelo et ab alto
venigse crediderunt. Esurientes implevit bonis® Universum enim ho-
minum genus, iudaeis exceptis, fame laborabat. Et divites dimisil
inanes; iudaeos videlicet, qui et accepta lege et sanctorum prophe-
tarum doctrinis ditati fuerant. Qui quidem guoniam, pro eorum
superbia acriter contendentes, suaque dignitate valde elati, ad Sal-
vatorem humano habitu inter eos versantem accedere humiliter ani-
mum non induxerunt, vacui dimisgi sunt, nihil secum afferentes,
neque fidem, neque cognitionem neque spem bonorum; sed a terrestri
Terusalem iuxta aec a futura vita exciderunt. ‘

XXV. Suscepit Lsrael puerum suum;* non ad nomen (Israélis)
spectat, sed verum (Isragélem) designat, scilicet non eos qui nomine
gloriantur, sed qui nominis fidem servaverint. Recordatus misericor-

1 Le. I, 52,
¢ Matth. XXIII, 6; Le. XI, 43.
3 T.e. I, 53,
4 Le. I, 54.

diae suae, sicut locutus est ad patres nostros, Abraham et Isaac et la-
cob, et semini eius in saecula’

Vaticinium non suum duntaxat, sed et prophetarum absolvit
pollicitatione Dei, qui ex ipsa nasciturus erat communis Salvator
Tesus Christus. Non humiliora itaque vaticinatur Maria, dum per-
fectissimae dispensationi ministrat; et exsultat spiritus eius in Do-
mino. Exsulfet et Ecelesia in sponso ac Salvatore. Si enim laetatur
illa vel ante operis exitum, qui non magis congruit ut Eeclesia iam
desponsata et per angelici sermonis doctrinam sancti Sponsi semine
iam fecundata, multo magis gaudeat, et gaudeat indesinenter, et
mirificas gratias agat, et virtutis operibus placere studeat Christo,
qui factus est ei Salvator? Cui gloria et imperium in saecnla saeculo-
rum. Amen. ‘

SALONIUS YViennensis Allobrogum ? (saec. V)

IN PARABOLIS SALOMONIS EXPOSITIO

1433 Veranus. — Quid est quod ait: Sapientia aedificavit sibi domum,?
et quam domum aedificavit sibi?
Salonius. — Bapientia, id est Dei Filius, aedificavit sibi domum,
qui ipse creavit hominem in utero Virginis, quem in unitate suae
personae assumpsit.

PL
53, 974

1 Le. I, 55.

? Vel Genavensis (Clavis, 499).

% Prov. IX, 1.

e PL 53, 988, 999.

® GErasrus CyzICcENUS (saec. V). PG 85, 1194, 1196, 1236, 1253, 1280,
1281,

